
Indradyumnakritam 4 Vishnu Stotram

இந்த்³ரத்³யும்நக்ரு’தம் 4 விஷ்ணுஸ்தோத்ரம்

இந்த்³ரத்³யும்ந உவாச ।
நமஸ்தே ஜக³தா³தா⁴ர ஜக³தா³த்மந்நமோऽஸ்து தே ।
கைவல்யத்ரிகு³ணாதீத கு³ணாஞ்ஜந நமோऽஸ்து தே ॥ 119॥
ஸுஶுத்³த⁴நிர்மலஜ்ஞாநஸ்வரூபாய நமோऽஸ்து தே ।
ஶப்³த³ப்³ரஹ்மாபி⁴தா⁴நாய ஜக³த்³ரூபாய தே நம:॥ 2.17.120॥
ஸம்ஸாரபதிதஶ்ராந்தது:³க²த்⁴வம்ஸ நமோऽஸ்து தே ।
து³ர்பே⁴த்³யஹ்ரு’த³யக்³ரந்தி²பே⁴த³காய நமோऽஸ்து தே ॥ 121॥
த்³விஸப்தபு⁴வநாகா³ரமூலஸ்தம்பா⁴ய தே நம: ।
ப்³ரஹ்மாண்ட³கோடிக⁴டநாஶில்பிநே சக்ரிணே நம:॥ 122॥
கருணாம்ரு’தபாதோ²தி⁴ஸுதா⁴தா⁴ம்நே நமோ நம: ।
தீ³நோத்³தா⁴ரைககு³ஹ்யாய க்ரு’பாபாதோ²த⁴யே நம:॥ 123॥
ப்ரகாஶகாநாம் ஸூர்யாதி³ஜ்யோதிஷாம் ஜ்யோதிஷே நம: ।
ப்ரதிஸ்வஸ்வநதீ³ப்தாய அந்த:பாபாக்³நயே நம:॥ 124॥
பாவகாய பவித்ராய பவித்ராணாம் நமோ நம: ।
க³ரிஷ்டா²ய வரிஷ்டா²ய த்³ராகி⁴ஷ்டா²ய நமோ நம:॥ 125॥
நேதி³ஷ்டா²ய த³விஷ்டா²ய க்ஷோதி³ஷ்டா²ய நமோ நம: ।
வரேண்யாய ஸுபுண்யாய நாராயண நமோऽஸ்து தே ॥ 126॥
பரித்ராஹி ஜக³ந்நாத² தீ³நப³ந்தோ⁴ நமோऽஸ்து தே ।
நிஸ்தீர்ணோऽஹம் ப⁴வாம்போ⁴தி⁴ம் ப்ராப்ய த்வாம் தரணிம் ஸுகா²ம் ॥ 127॥
த்வயி த்³ரு’ஷ்டே ரமாநாத² க்லேஶா வ்யபக³தா மம ।
சிதா³நந்த³ஸ்வரூபம் த்வாம் ப்ராப்தாநாம் து:³க²ஸங்க்ஷய:॥ 128॥
த்⁴ருவம் நாத²ஸமுத்பந்நபரமாநந்த³ஹேதுகம் ।
த்ராஹி த்ராஹி ப⁴வாம்போ⁴தி⁴மக்³நம் மாம் தீ³நசேதஸம் ॥ 129॥

மத்⁴யாஹ்நார்கோதி³தே வ்யோம்நி குத:ஸந்தமஸோத³ய: ।
த்⁴யாநஸ்தி²த:ஸ்துவந்நேவம் ப்ரணம்ய ஜக³தீ³ஶ்வரம் ॥ 2.17.130॥
த்⁴யாநாவஸாநே ஸ புந:ஸ்வயம் ஜாக்³ரத³பு³த்⁴யத ॥
இதி ஶ்ரீஸ்கந்த³புராணே வைஷ்ணவக²ண்டே³ புருஷோத்தமஜக³ந்நாத²மாஹாத்ம்யே

ஸப்தத³ஶாத்⁴யாயாந்தர்க³தம் இந்த்³ரத்³யும்நக்ரு’தம் விஷ்ணுஸ்தோத்ரம்
ஸமாப்தம் ।
ஸ்கந்த³புராண । வைஷ்ணவக²ண்ட³ । புருஷோத்தமக²ண்ட³ । அத்⁴யாய 17/119-

130॥

